Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Unión del Pueblo Navarro parlamentu-taldeak eta Nafarroako Alderdi Popularreko foru parlamentarien elkarteak aurkezturiko mozioa, zeinaren bidez Nafarroako Gobernuko Hezkuntza Departamentua premiatzen baita Haur Hezkuntzako lehen mailako bigarren unitate bat ezar dezan berehala Tuterako Monte San Julián Ikastetxe Publikoan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Hezkuntza Batzordean izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2016ko maiatzaren 2an

Lehendakaria: Ainhoa Aznárez Igarza

MOZIOAREN TESTUA

Behean sinatzen duten parlamentu-taldeek, Legebiltzarreko Erregelamenduan ezarritakoaren babesean, ondoko mozioa aurkezten dute, Hezkuntza Batzordean eztabaidatu eta bozkatzeko. Horren bidez, Hezkuntza Departamentua premiatzen da Haur Hezkuntzako lehen mailako bigarren unitate bat ezar dezan berehala Tuterako Monte San Julián ikastetxe publikoan. 

Orain dela aste batzuk, martxoan, hain zuzen, Tuterako Monte San Julián ikastetxe publikoko gurasoen elkarteak bere haserrea agertu zuen Haur Hezkuntzako lehen mailako unitate bat kendu zela-eta. Hezkuntza Departamentuaren erabakiaren ondorioz, hiru familia ikastetxetik kanpo geratu ziren. 

Hezkuntza Departamentuak unitatea kentzeko erabakiaren berri eman zion ikastetxeari, gurasoak haserre bazeuden ere. Izan ere, gurasoek kritikatu egin zuten ikaspostu-kopurua aldatzea erabaki izana justu aurreinskripzioak aurkezteko epea amaitzen ari zenean. 

Hezkuntza Departamentuak berak aitortu du 2015-2016 ikasturtean 32 ikasleko matrikula-gehikuntza gertatu zela, aurreinskripzio-prozesutik berandu eskolatzeagatiko matrikulaziora bitartean (19 ez ziren matrikulatu ohiko aldian, eta 13 ikasle berri sartu ziren). Une honetan, ikasleei kokapen berria eman ondoren, 13 ikaspostu baino ez dago. 

Horregatik guztiagatik, ezin da irailera arte itxaron Monte San Julián ikastetxe publikoan bigarren lerroa ezartzeko erabakia hartzeko, plantillak maiatzean dagoeneko ezarrita egonda. 

Erabaki proposamena:

Nafarroako Parlamentuak Nafarroako Gobernuko Hezkuntza Departamentua premiatzen du Haur Hezkuntzako lehen mailako bigarren unitate bat ezar dezan berehala Tuterako Monte San Julián ikastetxe publikoan. 

Iruñean, 2016ko apirilaren 28an

Foru parlamentariak: Alberto Catalán Higueras eta Javier García Jiménez

